Қазақстандық Ұлттық электронды кітапхана (ҚазҰЭК) 

туралы 

ЕРЕЖЕ

Құжат ҚР Мәдениет және ақпарат министрлігінің 2008 жылғы 24 шілдедегі №213 бұйрығымен, сондай-ақ Байланыс және ақпарат агенттігінің 2008 жылғы 22 шілдедегі № 268 бұйрығымен бекітілген «2007-2009 жылдарға арналған Қазақстан Республикасындағы ақпараттық теңсіздікті төмендету бағдарламасына» сәйкес әзірленді.   

Негіздеме: ҚР Үкіметінің 2006 жылғы 13 қазандағы №995 Қаулысымен бекітілген 2007-2009 жылдарға арналған Қазақстан Республикасындағы ақпараттық теңсіздікті төмендету Бағдарламасының іс-шаралар жоспары

Әзірлеушілер: «Астана қаласындағы Қазақстан Республикасы Ұлттық академиялық кітапханасы» РММ-нің жұмыс тобы

Редакция: 2014 жылғы 19 наурыздағы ҚазҰЭК-ті бағдарламалық-технологиялық жағынан жаңартумен байланысты өзгерістер мен толықтырулар енгізілді  
1. Негізгі бөлім 
1.1. Қазақстандық Ұлттық электронды кітапхана (бұдан әрі – ҚазҰЭК) Қазақстан Республикасы Мәдениет министрлігінің арнайы жобасы болып саналады, сондай-ақ жоба «Астана қаласындағы Қазақстан Республикасы Ұлттық академиялық кітапханасы» РММ (бұдан әрі – ҚРҰАК) негізінде жүзеге асырылады.        
1.2. Осы Ережеге ҚР Үкіметінің 2012 жылғы 31 тамыздағы №1124 (1 тарау, 13 тармақ) Қаулысымен бекітілген, еңбекке, адал кәсіби табысқа, Отанға қызмет етуге, жоғары патриоттық ниеттерге оң көзқарастар қалыптастыратын отандық әлеуметтік мәдени өнімдерді жаңғыртудың 2012–2016 жылдарға арналған Жоспары мен ҚР Президентінің 2012 жылғы 10 шілдедегі «Қазақстанның әлеуметтік жаңғыртылуы: Жалпыға Ортақ Еңбек Қоғамына қарай 20 қадам» атты Бағдарламалық материалы (17, 18-ші тапсырма) негізінде толықтыру енгізілді.  
2. Жобаның мақсаты 

2.1. Ақпараттық-коммуникациялық технологиялар арқылы ұлттық жазба-құжаттық мұраларға қолжеткізумен, сақталуымен қамту және келешекке табыстау.   
3. Жобаның міндеттері
3.1. Бірегей форматтағы әрі жоғары сапалы электронды көшірмелерді құрумен қамтуға және электронды құжаттарды мәңгілік сақтауға, сондай-ақ сол құжаттармен жұмыс жасауға барынша мүмкіндік беретін техникалық базаларды дамыту. 
3.2. Электронды құжаттардың ұлттық кітапханалық қорын қалыптастыру әрі Қазақстан Республикасының қолданыстағы заңнамаларында белгіленген шектеулерді есепке ала отырып, құжаттық қорларға кез келген пайдаланушының қолжеткізуімен қамту. 
3.3. ҚазҰЭК қорының мазмұнын ашатын әрі қашықтағы  пайдаланушының да жан-жақты іздестіру жүргізуіне мүмкіндік беретін бірегей анықтамалық және іздестіру аппаратын құру.  
3.4. ҚазҰЭК қорын кітапханалар, ұйымдар мен мәдени, ғылыми және білім беру мекемелерінің ведомстволық бағыныштылығына қарамастан серіктестік қатысуы есебінен, сондай-ақ авторлар/құқық иеленушілер есебінен  ұлғайту. 
4. ҚазҰЭК-ті ұйымдастыру құрылымы  

4.1. ҚазҰЭК локальді желі бойынша ЭК ресурстарына көп аспектілі іздестіруге әрі рет-ретімен көп қолданысты енуге, ЭК қорында ұзақ мерзімге сақтауға, тез толымдауға, тіркеуге мүмкіндік беретін әрі іздестіру жүйесін тұрақты түрде іске қосуға қолдау көрсететін аппараттық-бағдарламалық құралдар кешені мен қолжетімді электронды ресурстар және қордағы каталогтер, пайдаланушылар ресурсы және мұрағаттық көшірмелер қоры кірістірілетін біріктірілген ақпараттық жүйеге айналады.        
4.2. ҚазҰЭК орталық ұйымдастыру-техникалық негіздеріне сүйенеді, бұл базаға «Астана қаласындағы Қазақстан Республикасы Ұлттық академиялық кітапханасы» РММ-сі жатады.    
4.3. Үйлестіруді ұйымдастыру міндеті Қазақстан Республикасы Мәдениет министрлігінің Мәдениет комитетіне қарасты «Астана қаласындағы Қазақстан Республикасы Ұлттық академиялық кітапханасы» РММ-сіне жүктеледі.
4.4. Үйлестіруші ұйым жоба серіктестері алдында өздері қабыл алған міндеттерді атқаруға толығымен жауапты болады.  
4.5. Сан түрлі білім салаларынан сарапшы-кеңесшілерді тарта отырып, ҚазҰЭК-ке құжаттар сараптау жөніндегі жұмыс комиссиясын құрады. 
4.6. ҚазҰЭК-ті құру жобасына серіктестік қатысуға арналған ашылымдар жатады. 
4.7. Жобаны басқару үйлестіруші ұйым ретіндегі ҚРҰАК мамандарынан құралған әкімшілік тобы тарапынан жүзеге асырылады.  
4.8. ҚазҰЭК-ті толымдау жөніндегі үйлестіруші ұйымның міндетін аймақтарда Облыстық әмбебап ғылыми кітапханалар (ОӘҒК) атқарады.  

4. 5. Жобаға қатысушылардың өзара қызметтестік қағидаттары
5.1 қатысу еркіндігі;

5.2 келісім-шарт негізінде;

5.3 серіктестердің тең құқығы;

5.4 легитимділік; 

5.5 келісімділік және ынтымақтастық;
5.6 жауапкершілік саласын бөлу; 
5.7 талас-тартысты мәселені немесе дамыту мәселесін шартты түрде шешу; 
5.8 жоба аясындағы жеке қызметі туралы ақпараттың ашықтығы. 
6. Жобаға қатысушылардың өзара қызметтестік құрылымы, 
құқығы және міндеттері
6.1.   Қазақстандық Ұлттық электронды кітапхананы толымдау бойынша Ынтымақтастық туралы екіжақты келісіммен бекітіледі. 
7. Жобаға қатысушылардың жауапкершілігі
7.1.  Үйлестіруші ұйым мынадай жағдайларға жауапты болады: 
- ҚазҰЭК-ті құру саясатын айқындау;
- ҚазҰЭК ақпараттық жүйесін басқару; 
- стандарттарды, хаттамаларды және басқа да нормативтік актілерді әзірлеу әрі сақталуын бақылау;    
- АЖ-нің бағдарламалық-аппараттық кешеніне қолдау көрсету; 
- ҚазҰЭК-ті толымдау жөніндегі жұмыстарды үйлестіру; 
- Сканерлеу процесінде түпнұсқаның сақталуымен қамтамасыз ететін тиісті шарттар жасау; 
- жекелеген электронды құжаттардың және тұтас жүйенің жұмысқа қабілеттілігіне қолдау көрсетіп, қайта жаздыру, өңдеу, тазарту, мұрағаттау және сақтаудағы аппараттық-бағдарламалық ресімдердің арнайы жүйелеріне қолдау көрсету кезіндегі ақпараттарды сақтау мен қорғаудың тиімді режимімен қамту;     
- ақпараттық бірліктерді депозитарлық сақтауды ұйымдастыру; 

- Қазақстан кітапханаларының онлайн каталогтарын құру және жүргізу; 
- қорды түгендеу және есебін реттеу; 
- ҚазҰЭК қорына қолжетімділікпен қамту.  
7.2. Жобаның аймақтардағы үйлестіруші ұйымы ретіндегі ОӘҒК мыналарға жауапты болады:  
- ҚазҰЭК-ті толымдау бойынша «Астана қаласындағы Қазақстан Республикасы Ұлттық академиялық кітапханасы» РММ-сімен Ынтымақтастық туралы келісімге қол қою;   
- ҚазҰЭК-ке жайғастыруға арналған құжаттарды саралау жөніндегі жұмыс комиссиясын құру; 
- ҚазҰЭК қорын толымдау мақсатында сан түрлі жүйелердегі кітапханалармен және ведомстволармен, мұражайлармен, мұрағаттармен және басқа да мекемелермен ынтымақтастық туралы жеке келісімдерді бекіту;  
- ҚРҰАК-қа келісім-шарттың көшірмесін ұсына отырып, авторлармен/құқық иеленушілермен жеке келісім-шарттар жасасу; 
- аймақта жарық көрген өлкетану құжаттары, сол қатарда жергілікті мемлекеттік органдардан цифрлауға және ҚазҰЭК-ке орналастыруға ресми  түрде құқық берілген «Мәдени мұра» аймақтық бағдарламасы бойынша құжаттар туралы мәліметтерді жинау және ҚРҰАК-қа ұсыну;    
- ҚазҰЭК-тің реттеуші құжаттарына сәйкес (11 бөлімді қар.) құжаттарды қабылдау және саралау;
- ҚазҰЭК-ті толымдау, пайдалану, сондай-ақ әрі қарай жетілдіру жоспарларын әзірлеу және ҚазҰЭК-ті толымдау әрі пайдалану жөніндегі тоқсан сайынғы статистикалық мәліметтерді ҚРҰАК-қа ұсыну.  
7.3. Серіктес ұйым мыналарға жауапты: 

- ҚазҰЭК-ті дұрыс пайдалану ережесі мен құжаттар беру тәртібін сақтау; 
- ҚазҰЭК-ті жүйелі түрде толымдау; 

- құжаттың түпнұсқасына цифрлы көшірмесінің толық теңдестігімен қамту; 
- сканерлеу процесінде түпнұсқаның сақталуымен қамтамасыз ететін тиісті шарттар жасау.   

8. ҚазҰЭК қорын құру
8.1. Қорының құрамына қарай ҚазҰЭК әмбебап болып саналады және оған кітапханалық сақтаудағы дәстүрлі нысандардың электронды түріне аудару барысында құрылған электронды құжаттар кірістіріледі. Мұның негізінде – Мемлекеттік «Мәдени мұра» бағдарламасы бойынша баспа бетін көрген кітаптар, қазіргі ғылыми еңбектер (диссертациялар мен авторефераттар, ғылыми және оқу әдебиеттері), сондай-ақ Қазақстан тарихы, мәдениеті және көркем әдебиеті бойынша көлемді құжаттар жатыр. Құжаттарға хронологиялық және тілдік шектеу қойылмайды. Қоры екі бөлімнен тұрады: депозитарлық сақтау қоры және пайдаланушылар қоры.      
8.2.  Қорды құру қағидаттары: 
- таңдамалылық (құжаттарды цифрлау және жайғастыру мақсаттылығы есебінен іріктеу); 
- кескіндеу: жобаның мақсатына қарай тақырыптарды шектеу; 
- үйлестіру: серіктестермен қорды толымдау жұмыстарын ұйымдастыру; 
- жүйелілік; 
- электронды кітапхананың ашықтығы тұрғылықты жеріне қарамастан кез келген пайдаланушыға электронды кітапхананың барлық қоры бойынша шексіз қолжетімділікті ұйғарады. 
8.3. Құжаттарды саралау ұлттық тарихи-мәдени және ғылыми мұраларды сақтау, жеткізу және құжаттарға қолжетімділікпен қамту жөніндегі жобаның мақсатымен айқындалады. Құжаттар келесі өлшемдерге сәйкес келуі керек: 
  - құжаттың ғылыми, тарихи және көркемдік құндылығы; 
  - Қазақстан туралы сирек басылымдар;  

  - тәжірибелік мән-маңызы; 

  - қажеттілігі.

8.4.  Толымдау жолдары:

 - ҚРҰАК қорындағы құжаттарды цифрлау; 
 - Серіктестермен ынтымақтастық аясындағы және авторлармен/құқық иеленушілермен жеке келісім-шарттар бойынша құжаттардың цифрлы көшірмелеріне қолжеткізу. 
8.5. ҚазҰЭК қорына келіп түскен құжаттардың барлығы есепке алынуы тиіс. 
8.6. Қордың сақталуы ақпараттар мен мәліметтердің тұтастығын, сондай-ақ жалпы алғанда ақпараттық жүйенің қауіпсіздігін қорғау кепілдігін қарастырады. Ақпараттарды сақтаумен қамту төмендегі тәртіптің орындалуын ұйғарады: 
- ҚазҰЭК қорында сақтаулы ресурстардың мазмұнына қолжеткізу үшін талап етілген бағдарламалық қамту нұсқаларының мұрағаты мен қажетті жабдықтардың болуын тексереді; 
- жаңа техникалық құралдарды пайдалануға көшу кезінде басқа жеткізгіштерге қайта түсіру; 
- жаңа техникалық құралдарға тұрақты мониторинг жүргізіп, олардың мерзімінде жаңартылуы әрі мұрағатталуы үшін аппараттық және бағдарламалық қамту;    
- қылмыстық шабуылдардың ықпалы барысында электронды кітапханалық ресурстардың өмірге қабілеттілігін сақтауға арналған серверлік және желілік жабдықтарды жөндеп ретке келтіру, электронды бекітпелерді қолдану, желіаралық экрандау арқылы желілік ресурстарға шек қою;  
- кітапханалық және сыртқы пайдаланушылардың электронды қорға қолжеткізу құқығын әкімшіліктеу, пайдаланушыларды теңестіру; 
- ақпараттық қорларға жүгіну және жүйелік оқиғаларды хаттамаға түсіру, бағдарламалық-техникалық құралдардың жай-күйіне мониторинг жүргізу.  
9. Авторлық құқық
9.1. Құжаттарды электронды қалыпқа көшіру әрі қоғамдық құрылымға қарай жүргізу Қазақстан Республикасының 1996 жылғы 10 маусымдағы №6-1 «Авторлық құқық және сабақтас құқық туралы» Заңының ережелеріне сәйкес іске асырылады;      
9.2. Авторлық құқық күші мерзімінің өтіп кетуіне байланысты қоғамдық игіліктер есебіндегі еңбектер жайғастырылуға тиіс; 
9.3. Авторлық құқық күші қолданысқа ие құжаттар санаткерлік меншік нысандарын пайдалануға айрықша емес құқық беру туралы Авторлық келісім-шартқа сәйкес орналастырылады;  
9.4. Еркін қолдану үшін қойылған құжаттарды көшіргіден өткізуге рұқсат етіледі, сондай-ақ қабыл алынған дереккөзі мен шығарма авторының атауын міндетті түрде көрсете отырып, қолданыстағы заңнамалар ережесін сақтай келе коммерциялық емес мүлде өзге мақсатта екендігінен дәйек келтіріледі.  
10. Қолжетімділікті ұйымдастыру
10.1. ҚазҰЭК-ке жайғастырылған кітаптар мен басқа да құжаттардың электронды көшірмелеріне порталға тіркелмей-ақ қолжеткізуге болады. 

11. ҚазҰЭК-тің реттеуші құжаттары
11.1 Қазақстандық Ұлттық электронды кітапхана туралы осы Ереже;

11.2. ҚазҰЭК пайдаланушыларына арналған жадынама;

11.3. ҚазҰЭК-ті толымдау бойынша Ынтымақтастық туралы келісім;
11.4. Санаткерлік меншік нысандарын пайдалануға айрықша емес құқық беру туралы Авторлық келісім-шарт; 
11.5. ҚазҰЭК-ке орналастыруға құжаттар беру тәртібі. 

